
英皇電影巡禮星光熠熠

霆鋒「升呢」做導演
拒與王菲合作

《2023英皇電影巡禮》昨日於香
港國際影視展舉行，宣布未來多個電
影項目，出席藝人包括成龍、劉德
華、梁朝偉、張學友、張家輝、謝霆
鋒、陳偉霆、吳鎮宇、任達華、方中
信、陳家樂、蔡卓妍（阿Sa）、劉雅
瑟、衛詩雅及湯怡等、以及一眾導演
監製林超賢、莊文強及麥兆輝等，
席間更播放了今年4套巨獻《金
手指》、《爆裂點》、《內
幕》及《海關戰線》的宣傳
片，並公布來年的大製作，
包括《新警察故事 2》、
《無限任務》和延續已故
導演陳木勝精神的《怒
火蔓延》等。

《爆裂點》的監製兼總導演林超賢與
主演的張家輝、陳偉霆、譚俊彥、周秀娜
和楊天宇齊齊上台，但另一演員梁洛施因
病缺席。今次是張家輝與林超賢繼《激
戰》後相隔10年再合作，家輝笑謂：「林
超賢仲勤力過後生時，我就辛苦啲，當年
拍完《激戰》時打到手指斷，自此每日在
家採礦（清潔鼻孔）都會諗起佢（因為採
唔到礦），今次只係扭傷腳算係幸運。」
陳偉霆昨日與舊愛蔡卓妍（阿Sa）同

場，他直認與阿Sa在會場內未有機會交
談，但碰面不會尷尬，始終是多年前的
事，但問得多就怕會尷尬。問到如果二人

合作電影又如何？他稱視乎老闆的意願，
但估計老闆未必會有此安排。有傳他與名
模女友何穗分手，他就指不談感情事拒
絕回應，笑着記者私下致電給他。今
次他是專誠留港出席是次活動及為電影
配音，兩天後就要回內地工作。
譚俊彥自言在片中的辛苦位是要打

人和被打，還要跳樓及糟質陳偉霆，並
讚對方敬業，每個鏡頭都親身上陣，自
己雖有少少受傷但不要緊；而拍攝山洞戲
份時因突然水浸，水位於短短10分鐘內
由他的腳眼上升到腰部，好彩拍攝團隊強
勁，立即收拾器材撤離。

吳鎮宇、方中信和任達華等現身宣傳今年將會上映
的電影《內幕》，有份主演的郭富城因正進行巡演，故
拍片預祝發布會圓滿成功，鎮宇表示與城城是相隔22
年再合作，覺得對方高了，引得全場大笑，他解釋是指
城城的演技方面高了，因此整個人也變得高大。
宣傳片中任達華自殺上吊的一幕令人震撼，他不諱

言是真吊，且拍了很久，故一拍完有20多人立即衝過
來放下他。鎮宇就要從大廈的6樓跳到對面大廈的5

樓，還要跳足 2、3
次，親身上陣的他
笑言忘記了有替
身這回事，
還鬼馬的
拋 金 句
說 ： 「 為
求有得撈，
唔 怕 有 幾
高，Go Go
Go！」

張學友、謝霆鋒、劉雅瑟、關
智斌及陳家樂上台介紹《海關戰
線》，提到宣傳片中學友有連場動
作戲，他幽默道：「大家唔好搞
錯，其實我在片中的動作戲係得宣
傳片中咁多，所以唔算有動作
戲。」而將於下月24號結婚的陳家

樂早前偕未婚妻連詩雅前往東京影
婚紗相，他笑言比拍戲更忙：「影
完相已經好攰，辛苦過開工，（何
時停工？）唔會停工，但暫時冇戲
拍，我都想多啲其他工作，要搵錢
養家呀。」他又透露到時擺20圍酒
席，公司大部分同事都會請。

相隔22年再合作
鎮宇覺城城高咗

陳家樂影婚紗相辛苦過拍戲

今年上映的4大電影的主創上台為新
片造勢，打頭陣的是偉仔、華仔及

阿Sa等主演的《金手指》。偉仔與華仔
相隔20年再合作，問偉仔有什麼難忘事？「由
《鹿鼎記》到《無間道》，每次華仔都有難忘事
畀我，（今次有何不同？）今次正邪調轉，我做反
派，（被打到血流披面？）我唔記得喇。」華仔指
偉仔的角色是在自己的世界中不覺得自己是壞人。偉
仔又表示他們平日各有各忙，不過華仔有時會約他食飯
又送紅酒給他。而華仔已恭喜偉仔再做亞洲影帝，並會
再約食飯送紅酒。阿Sa也表示送了白酒，問她有否被
兩位影帝電暈？她笑言盡量唔諗。問她從二人身上學到

什麼？偉仔笑說：「學到遲到、
偷雞、駁導演嘴。」阿Sa就指
成個氛圍都好投入到角色。

華仔延續陳木勝精神

對於楊紫瓊奪得
奧斯卡影后，偉仔
說：「佢每次得獎都

有致電畀

我，不過今次冇打，但我有傳口訊恭喜
佢。（你也向奧斯卡進發？）拍戲好講緣
分，唔會刻意計劃，會發生就發生，
當然都想同唔同地方嘅團體合作，
（可會效法華仔做監製？）我好享受
做演員崗位，冇諗其他。」華仔對進
軍奧斯卡會隨遇而安，阿Sa亦稱會順
其自然。又偉仔之前說會拍Netflix劇，
不過他又改口說：「突然又唔想工作，
想放多一年假。」問華仔可羨慕偉仔放
假？他說：「我依家都放緊假，平時兩
個月都會放一次，攝吓攝吓都有好多
假期，不過就冇偉仔放得咁長。」
謝霆鋒聯同陳家樂介紹主演的電

影《海關戰線》，又透露將參演《怒
火蔓延》、《無限任務》以及首執導演
筒，拍攝由成龍監製的《新警察故事2》。霆
鋒表示以往有機會執導都會推辭，今次首肯全因
原班人馬齊人：「吳彥祖、蔡卓妍等全部都喺
度，但導演陳木勝已離世，同成龍傾咗好耐，佢
叫我拍，咁大家都喺度冇理由唔做。（搵番所有
演員返嚟？）梗係，但都會加新演員，其實個古
仔都係我寫嘅。」近年多留在內地的霆鋒，今次
要在港執導會否搬回港？「我會飛嚟飛去。
（王菲陪同返港？）講番電影，（王菲陪你

飛來飛去？）唔係，（會否
與王菲一起拍電影？）一
定唔會。」

與舊愛蔡卓妍同場不尷尬
陳偉霆拒回應與何穗分手

■吳鎮宇、方中信和任達
華私底下不時互窒。

■霆鋒被班底吸引而
決定首執導筒。

